
ՀԻՄՆԱՎՈՐՈՒՄ
 «ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
Ներկայումս ընթացքի մեջ է ՀՀ կառավարության 2006 թվականի հունվարի 26-ի «Պետական կառավարման համակարգի մարմինների ենթակայության պետական ոչ առևտրային կազմակերպություններին, պետական մասնակցությամբ առևտրային կազմակերպություններին և հիմնադրամներին անհատույց օգտագործման իրավունքով ամրացված պետական սեփականություն հանդիսացող շենքերն ու շինությունները (տարածքները) պետական գույքի կառավարման կոմիտեի տնօրինությանը հանձնելու մասին» թիվ 346-Ն որոշմամբ սահմանված գործընթացը: ՀՀ կառավարության 2006 թվականի հունվարի 26-ի թիվ 346-Ն որոշմամբ նախատեսված է Կանաչուտի ԱԱՊԿ ՊՈԱԿ-ի կողմից օգտագործվող Արարատի մարզի Արտաշատ համայնքի Կանաչուտ բնակավայրի Պ.Սևակի փողոց թիվ 13/2 հասցեում անշարժ գույքի հանձնումը պետական գույքի կառավարման կոմիտեի տնօրինությանը: Վերը նշված հասցեում գտնվող 157 քմ մակերեսով գտնվող ամբուլատորիայի շենքի նկատմամբ գրանցված է Հայաստանի Հանրապետության սեփականության, իսկ 0.03 հա բնակավայրերի հասարակական կառուցապատման հողամասի նկատմամբ Հայաստանի Հանրապետության անհատույց օգտագործման իրավունքը, իսկ հանձման-ընդունման աշխատանքնեը իրականացնելիս անհրաժեշտություն է առաջացել 0.03 հա բնակավայրերի հասարակական կառուցապատման հողամասի նկատմամբ ևս ձեռք բերել և գրանցել Հայաստանի Հանրապետության սեփականության իրավունքը: 
ՀՀ Արարատի մարզպետը դիմել Է ՀՀ Արարատի մարզի Արտաշատ համայնքի ղեկավարին՝ (գրության պատճենը կցվում է) ՀՀ Արարատի մարզի Արտաշատ համայնքի Կանաչուտ բնակավայրի Պ.Սևակի փողոց թիվ 13/2 հասցեում գտնվող 03-051-0010-0040 ծածկագիրը կրող 0.03 հա բնակավայրերի հասարակական կառուցապատման հողամասը Հայաստանի Հանրապետությանը նվիրելու գործընթացն իրականացնելու նպատակով։
2. Առաջարկվող կարգավորման բնույթը
Հիմք ընդունելով Արտաշատ համայնքի ավագանու կողմից կայացված որոշումը (պատճենը կցվում է) մշակվել է «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագիծ, համաձայն որի՝ նախատեսվում է ընդունել Հայաստանի Հանրապետության Արարատի մարզի Արտաշատ համայնքի Կանաչուտ բնակավայրի Պ.Սևակի փողոց թիվ 13/2 հասցեում գտնվող՝ 157 քմ մակերեսով պետական սեփականություն հանդիսացող անշարժ գույքի՝ ամբուլատորիայի, զբաղեցրած, օգտագործման ու սպասարկման համար հատկացված 366300 դրամ շուկայական արժեքին մոտարկված կադաստրային արժեքով 0.03 հա բնակավայրերի հասարակական կառուցապատման հողամասի (այսուհետ՝ Գույք) (անշարժ գույքի նկատմամբ իրավունքների պետական գրանցման վկայական՝ N 07042018-03-0047) նվիրատվությունը Հայաստանի Հանրապետությանը և Գույքն ամրացնել Հայաստանի Հանրապետության Արարատի մարզպետի աշխատակազմին:
	3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
«Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագիծը մշակվել է Արարատի մարզպետարանի կողմից:
4. Ակնկալվող արդյունքը
Նախագծի ընդունումը հնարավորություն կտա ապահովել ՀՀ կառավարության 2006 թվականի հունվարի 26-ի թիվ 346-Ն որոշման պահանջները։
5. Տեղեկատվություն
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ Արարատի մարզի Արտաշատ համայնքի Կանաչուտ բնակավայրի Պ.Սևակի փողոց թիվ 13/2 հասցեում գտնվող համայնքային սեփականություն հանդիսացող 0.03 հա հողամասի նվիրատվությունը Հայաստանի Հանրապետությանը և Արարատի մարզպետի աշխատակազմին ամրացնելը բխում է ՀՀ կառավարության 2021-2026թթ. ծրագրից։
«Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:


